ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆԻՍԻ 29-Ի N 867 ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Վարչապետի աշխատակազմի տեսչական
մարմինների աշխատանքների համակարգման գրասենյակ
	10.06.2025

	
	/51.3/18471-2025

	1. Դիտողություններ և առաջարկություններ չկան։
	Ընդունվել է

	3. Ներքին գործերի նախարարություն
	16.06.2025

	
	44/95/1/149514-25

	1.	Դիտողություններ և առաջարկություններ չկան։
	Ընդունվել է

	4. Էկոնոմիկայի նախարարություն
	12.06.2025

	
	01/13159-2025

	1.Դիտողություններ և առաջարկություններ չկան։
	Ընդունվել է

	5. Կրթության, գիտության, մշակույթի և սպորտի նախարարություն
	11.06.2025

	
	01/9.1.1/18343-2025

	1.Դիտողություններ և առաջարկություններ չկան։
	Ընդունվել է

	6. Արդարադատության նախարարություն
	23.07.2025

	
	/27.3/32451-2025

	1․ Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարութան 2002 թվականի հունիսի 29-ի թիվ 867 որոշման (այսուհետ՝ Որոշում) 1-ին կետը լրացնել նոր 21-րդ ենթակետով, ինչի արդյունքում ստացվում է․
«Հայաստանի Հանրապետության կառավարությունը հաստատում է բժշկական կազմակերպությունից դուրս բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները` համաձայն N 21 հավելվածի։», մինչդեռ Նախագծի նախաբանում հղում է կատարվել միայն «Նորմատիվ իրավական ակտերի մասին» օրենքի 33-րդ և 34-րդ հոդվածներին, ուստի անհրաժեշտ է հղում կատարել նաև բժշկական կազմակերպությունից դուրս բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու վերաբերյալ լիազորող նորմին։

	Չի ընդունվել
«Բժշկական կազմակերպությունից դուրս» և առհասարակ, «Բնակչության բժշկական օգնության և սպասարկման մասին» օրենքով սահմանված բժշկական օգնության և սպասարկման իրականացման չորս պայմաններից որևէ մեկով բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու վերաբերյալ լիազորող նորմ առկա չէ: Այսպես, լիցենզավորման կարգեր և լիցենզավորման համար պարտադիր պայմաններ և պահանջներ սահմանելու համար Կառավարությունը լիազորված է «Լիցենզավորման մասին» օրենքով, որոնց հղում է կատարված Կառավարության 2002 թվականի հունիսի 29-ի թիվ 867 որոշման նախաբանում (օրենքի 10-րդ հոդվածի 3-րդ մաս, 12-րդ հոդվածի 1-ին և 3-րդ մասեր, 13-րդ հոդվածի 1-ին, 2-րդ և 3-րդ մասեր, 15-րդ հոդվածի 1-ին և 2-րդ մասեր և 17-րդ հոդվածի 2-րդ մաս): «Նորմատիվ իրավական ակտերի մասին» օրենքի 17-րդ հոդվածի 3-րդ մասով սահմանված է, որ հղումները կատարվում են միայն հիմնական ակտին կամ հիմնական ակտի մասերին: Նորմատիվ իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր` այդ նորմերի մասով, որպիսի պայմաններում, անհարկի կրկնողությունից խուսափելու համար նախագծում հղումներ կատարված չեն:

	
	

	
	

	
	

	
2․ Նախագծի 1-ին կետի 9-րդ ենթակետով N 13 հավելվածում նոր խմբագրությամբ շարադրվող 96-րդ կետում առկա է չհամարակալված պարբերություն, որն անհրաժեշտ է համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները։
Միաժամանակ առաջարկում ենք նոր խմբագրությամբ շարադրվող 96-րդ կետում «Կադրային հագեցվածություն» բաժնի 3-րդ կետը շարադրել հետևյալ բովանդակությամբ․
«3․ Կրտսեր բուժաշխատող՝ մանկական շտապ և անհետաձգելի բուժօգնության ծառայությանն անհրաժեշտ տեխնիկական և մասնագիտական որակավորման պահանջների ու պայմանների համար անհրաժեշտ են նշված բոլոր սարքավորումներն ու բժշկական գործիքները, ինչպես նաև`
1) արհեստական շնչառության սարք, որը կիրառելի է կրծքի հասակի տարիքից սկսած երեխաների համար,
2) մանկական հասակի համար անհրաժեշտ ջերմիջեցնող դեղամիջոցներ:»։


	Ընդունվել է մասնակի
Նախագծի 1-ին կետի 9-րդ ենթակետով N 13 հավելվածում նոր խմբագրությամբ շարադրվող 96-րդ կետում առկա չհամարակալված պարբերությունը վերաշարադրվել է, իսկ նոր խմբագրությամբ շարադրվող 96-րդ կետում «Կադրային հագեցվածություն» բաժնի 3-րդ կետի առաջարկվող խմբագրությունը չի ընդունվել, քանի որ խեղաթյուրվում է սահմանվելիք դրույթի իմաստը, ուստի այն վերաշարադրվել է հետևյալ կերպ.
«Սահմանել, որ մանկական շտապ և անհետաձգելի բուժօգնության ծառայությանն անհրաժեշտ տեխնիկական և մասնագիտական որակավորման պահանջների ու պայմանների համար անհրաժեշտ են նշված բոլոր սարքավորումներն ու բժշկական գործիքները, ինչպես նաև`
1) արհեստական շնչառության սարք, որը կիրառելի է կրծքի հասակի տարիքից սկսած երեխաների համար,
2) մանկական հասակի համար անհրաժեշտ ջերմիջեցնող դեղամիջոցներ:»:

	3․Նախագծի 1-ին կետի 2-րդ ենթակետով նոր լրացվող N 21 հավելվածի 3-րդ գլխում «Դիատար բրիգադի մեքենան պետք է կահավորված լինի համապատասխան (բովանդակային) մակնշմամբ» ձևակերպումն ունի հստակեցման կարիք։ 
Բացի այդ, N 21 հավելվածի 11-րդ գլխի 1-ին կետի «ԷՍԳ» բառերն ունեն վերանայման կարիք, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:

	Ընդունվել է
Նկատառման առաջին մասով տեղի ունեցած քննարկման արդյունքում ձևակերպումն հանվել է, իսկ հապավումները բացվել են:

	4․Որոշման համարակալումը չի համապատասխանում «Նորմատիվ իրավական ակտերի մասին» օրենքի պահանջներին, ուստի Նախագծով նախատեսված փոփոխությունների արդյունքում ինկորպորացման ժամանակ կարող են առաջանալ խնդիրներ։
Նշվածի արդյունքում անհրաժեշտ է հստակեցնել Նախագծով նախատեսված փոփոխվող պարբերությունների և կետերի բովանդակությունը։
Բացի այդ, նոր լրացվող N 21 հավելվածի ամբողջ տեքստում անհրաժեշտ է վերանայել կետերի և ենթակետերի համարակալումները, իսկ չհամարակալված դրույթներն անհրաժեշտ է համարակալել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Չի ընդունվել
Ներկայումս, հաշվի առնելով ոլորտի ռազմավարական փաստաթղթերում ամրագրված միջոցառումներով նախատեսված` բժշկական օգնության և սպասարկման իրականացման համար լիցենզավորման պայմանների և պահանջների վերանայումը` շրջանառվում են ՀՀ կառավարության «ՀՀ կառավարության 2002 թվականի հունիսի 29-ի N 867 որոշման (այսուհետ` Որոշում) մեջ լրացումներ և փոփոխություններ կատարելու մասին» որոշումների մի քանի նախագծեր:
Հաշվի առնելով Որոշման և այդ նախագծերի կառուցվածքային առանձահատկությունները և տրամաբանությունը` ներկայումս Որոշման մեջ օգտագործված համարակալման սկզբունքը վերանայելը նպատակահարմար չէ, սակայն նշված փոփոխությունների իրականացումից հետո Առողջապահության նախարարությունը նախատեսում է իրականացնել Որոշման ամբողջ տեքստի խմբագրում` այն իրավական տեխնիկայի կանոններին համապատասխանեցնելու նպատակով:

	
	

	
	

	7. Վարչապետի աշխատակազմի սոցիալական հարցերի վարչություն
	20.08.2025

	
	02/11.4/27042-2025

	1. Նախագծի 1-ին կետի 1-ին ենթակետով նախատեսվում է հաստատել բժշկական կազմակերպությունից դուրս բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները: Անհրաժեշտ է հստակեցնել վերջինիս ընդունման իրավական հիմքը՝ հաշվի առնելով Սահմանադրության 6-րդ հոդվածի 2-րդ մասը:
	Չի ընդունվել
Բնակչության բժշկական օգնության և սպասարկման մասին» օրենքի 4-րդ հոդվածի 3-րդ մասում սահմանված են բժշկական օգնության և սպասարկման իրականացման 4 պայմաններ: «Բժշկական կազմակերպությունից դուրս» պայմանով և առհասարակ, օրենքով սահմանված բժշկական օգնության և սպասարկման իրականացման պայմաններից որևէ մեկով բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու վերաբերյալ հատուկ լիազորող նորմ` ըստ պայմանի, առկա չէ: Այսպես, լիցենզավորման կարգեր և լիցենզավորման համար պարտադիր պայմաններ և պահանջներ սահմանելու համար Կառավարությունը լիազորված է «Լիցենզավորման մասին» օրենքով, որոնց հղում է կատարված Կառավարության 2002 թվականի հունիսի 29-ի թիվ 867 որոշման նախաբանում (նշված օրենքի 10-րդ հոդվածի 3-րդ մաս, 12-րդ հոդվածի 1-ին և 3-րդ մասեր, 13-րդ հոդվածի 1-ին, 2-րդ և 3-րդ մասեր, 15-րդ հոդվածի 1-ին և 2-րդ մասեր և 17-րդ հոդվածի 2-րդ մաս): Հաշվի առնելով «Լիցենզավորման մասին» օրենքի պահանջները` Կառավարության 2002 թվականի հունիսի 29-ի թիվ 867 որոշման հավելված 12-16-ով հաստատվել են արտահիվանդանոցային և հիվանդանոցային պայմաններում բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները: 
«Նորմատիվ իրավական ակտերի մասին» օրենքի 17-րդ հոդվածի 3-րդ մասով սահմանված է, որ հղումները կատարվում են միայն հիմնական ակտին կամ հիմնական ակտի մասերին: Ուստի Կառավարության 2002 թվականի հունիսի 29-ի թիվ 867 որոշման նախաբանում հղում է կատարված այն օրենսդրական իրավական ակտի հոդվածներին և մասերին, ինչով պայմանավորված է այդ որոշման ընդունումը: Իսկ այս դեպքում հղում է կատարված միայն «Նորմատիվ իրավական ակտերի մասին» օրենքի 33-րդ և 34-րդ հոդվածներին` նկատի ունենալով այդ հոդվածների դրույթների:

	2. Նախագծի 1-ին կետի 8-րդ ենթակետով նախատեսվում է ուժը կորցրած ճանաչել N 13 հավելվածի 47-47.6-րդ կետերը: Նշվածից անհասկանալի է, թե արդյոք դրա արդյունքում ուժը կորցրած կճանաչվի կետերի վերնագիրը՝ «ՇՏԱՊ ՕԳՆՈՒԹՅԱՆ ԿԱՅԱՆՆԵՐԻ ԵՎ ԵՆԹԱԿԱՅԱՆՆԵՐԻ ԲԺՇԿԱԿԱՆ ԳՈՐԾՈՒՆԵՈՒԹՅԱՆ ՀԱՄԱՐ ԱՆՀՐԱԺԵՇՏ ՏԵԽՆԻԿԱԿԱՆ ԵՎ ՄԱՍՆԱԳԻՏԱԿԱՆ ՈՐԱԿԱՎՈՐՄԱՆ ՊԱՀԱՆՋՆԵՐՆ ՈՒ ՊԱՅՄԱՆՆԵՐԸ», հակառակ պարագայում՝ պարզաբանել վերնագիրը թողնելու նպատակահարմարությունը:
	Չի ընդունվել 
Կառավարության 2002 թվականի հունիսի 29-ի թիվ 867 որոշումն ունի կառուցվածքային բազմաթիվ առանձնահատկություններ: Տվյալ իրավական ակտում փոփոխությունները և լրացումները կատարվել են և կատարվում են` հաշվի առնելով այդ առանձնահատկությունները, որոնցից է նաև հավելվածների մի շարք կետեր, որոնք ունեն վերնագրեր:
 Այսպես, օրինակ, Կառավարության 2025 թվականի փետրվարի 13-ի  «Կառավարության 2008 թվականի մարտի 27-ի N 276-Ն և 2002 թվականի հունիսի 29-ի N 867 որոշումների մեջ փոփոխություններ կատարելու մասին» N 134-Ն որոշումը, որի 2-րդ կետի 1-ին ենթակետով ուժը կորցրած են ճանաչվել Կառավարության 2002 թվականի հունիսի 29-ի N 867 որոշման N 12 հավելվածի 1.17.2-րդ «/ՖԼՅՈՒՈՐՈԳՐԱՖԻԿ/» և 1.17.2.1-ին «ՇԱՐԺԱԿԱՆ ՖԼՅՈՒՈՐՈԳՐԱՖԻԿ ԾԱՌԱՅՈՒԹՅՈՒՆ» վերտառությամբ կետերը, սակայն ինկորպորոցման ընթացքում պահպանվել են վերնագրերը: Համանմանությամբ ուժը կորցված են ճանաչվել բազմաթիվ կետեր, հայտերի, տեղեկանքերի ձևեր, հավելվածներ, սակայն պահապանվել են դրանց վերանագրերը: Այս նախագիծը ևս կազմվել է հաշվի առնելով նույն իրավական ակտում արդեն իսկ կատարված փոփոխությունների տրամաբանությունը` պահպանելով նմանաձևությունը, այդ թվում` ինկորոպորացիայից հետո ստացվելիք խմբագրությունը և տեսքը: 
Բացի այդ, կրկին հաշվի առնելով այս որոշման օրենսդրական տեխնիկայի առանձնահատկությունները, կետերի ուժը կորցրած ճանաչելու պարագայում դրանց վերնագրերը պահպանելը (ինչպես, օրինակ, գլուխների դեպքում) հնարավորություն է տալիս պարզելու, թե որևէ բժշկական կաբինետին կամ բաժանմունքին կամ կայանին և բրգադին ներկայացվող պահանջները և պայմանները բժշկական օգնության և սպասարկման որ պայմանի տակ են սահմանված եղել և գործել (օրինակ, արտահիվանդանաոցային թե հիվանդանոցային), ինչ տեսակի բրիգադներ են եղել նախատեսված մինչ նոր փոփոխությունը (սա էլ պակաս կարևոր չէ, քանի որ այն անձինք, որոնք արդեն ունեն այդ տեսակով լիցենզիաներ, լիցենզավորվելիս համապատասխանել են այդ պահանջ պայմաններին): 

	3. Նախագծի կից հիմնավորումն անհրաժեշտ է լրամշակել՝ հաշվի առնելով հետևյալ դիտարկումները.
1) անդրադարձ չկա նախագծով ուժը կորցրած ճանաչելու մասին կետերին.
2) բացակայում է հիմնավորումը և անհրաժեշտությունը որոշման նախագծի 2-րդ կետով որոշման ուժի մեջ մտնելու ժամկետը 01.01.2026թ.-ից սահմանելը.
3) անհրաժեշտ է վերանայել 6-րդ բաժինը՝ առաջնորդվելով 26.11.2021թ. N 02/16.10/40655-2021 հանձնարարականով՝ միաժամանակ ճշգրտելով հղումները: Մասնավորապես, կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման N 1 հավելվածի «Առողջապահության նախարարություն» բաժնի միջոցառումների 26-րդ կետի միջոցառումը վերաբերում է նախարարի հրամանի հաստատմանը, որի ժամկետ սահմանված է 2022թ. նոյեմբերի 3-րդ տասնօրյակը:
	Ընդունվել է
1. Նախագծի հիմնավորումը լրացվել է:
2. Նախագծի կազման փուլում, դրա ուժի մեջ մտնելու ժամկետը սահմանվել էր 2026 թվականի հունվարի 1-ը, որը գերազանցում է նմանատիպ որոշումների ընդունումից հետո դրանց ուժի մեջ մտնելու նվազագույն վեցամսյա ժամկետը, որը նախագծի շրջանառության ձգձգված ընթացքով պայմանվորված խախտվել է: ներկայումս նախագծի 2-րդ կետը խմբագրվել է, և սահմանվել է որ այն ուժի մեջ է մտնելու պաշտոնական հրապարակումից վեց ամիս հետո: Հիմքում դրված է «Լիցենզավորման մասին» օրենքի 48-րդ հոդվածի 4-րդ մասի դրույթները, համաձայն որոնց` լիցենզիայի պայմանների ու պահանջների այնպիսի փոփոխությունը, որը սահմանափակում է լիցենզավորված անձի իրավունքները կամ նրա համար նախատեսում է նոր պարտականություններ, ուժի մեջ է մտնում համապատասխան փոփոխությունը հրապարակելուց ոչ շուտ, քան 6 ամիս հետո:
3. Հիմնավորման 6-րդ բաժինը խմբագրվել է:

	4. Նախագիծն անհրաժեշտ է ևս մեկ անգամ քննարկել արդարադատության նախարարության հետ:
	Ընդունվել է
Նախագիծը, օրենսդրական տեխնիկայի մասով, ևս մեկ անգամ աշխատանքային կարգով քննարկվել է Արդարադատության նախարարության հետ: 

